
ANTEPROXECTO DE LEI XX/2025, DO XX DE XXXX, DE MODIFICACION DA LEI 8/2008, DO
10 DE XULLO, DE SAUDE DE GALICIA, POLA QUE SE ESTABLECEN MEDIDAS DE
PREVENCION E PROTECCION INTEGRAL CONTRA A VIOLENCIA NO SISTEMA DE SAUDE DE
GALICIA

Exposicién de motivos

I
A violencia no lugar de traballo é recofiecida pola Organizacién Internacional do Traballo
(OIT) como un perigo ocupacional, prevalente en certas profesions, que debe de ser prevido
e evitado, adoptando as correspondentes medidas de precaucién.

A propia OIT e a Axencia Europea para a Seguridade e Saude no Traballo recofiecen que os/as
profesionais do dmbito sanitario estan especialmente expostos/as a sufrir agresions e
situacions de violencia, o que obriga a centrar cada dia mais a atencién dos poderes publicos.

Os/as profesionais son o principal activo do Sistema Publico de Saude e, porén, estan a sufrir
agresions de diferente indole no exercicio da sua actividade laboral. Situacions violentas que
os/as pofien en risco e poden provocar efectos nocivos tanto na seguridade e na saude da
persoa afectada coma no funcionamento do sistema sanitario no seu conxunto.

Proba disto é que, segundo datos extraidos dos sistemas de informaciéon dos que dispén a
Administracion sanitaria, no ano 2024, o nimero de profesionais do Servizo Galego de Saude
que comunicaron algun tipo de violencia ascendeu a un total de 856, das cales 516 foron
agresions verbais ou xestuais, e 340 comportaron violencia fisica.

No mesmo intervalo temporal, atendendo ao nivel asistencial no que se tefien producido
ditos actos, resulta que na Atencion Primaria e extrahospitalaria detectaronse 511 actos de
violencia, e no nivel de Atencién Hospitalaria contabilizaronse 345 deses actos.

As agresidns fisicas ou verbais aos/as profesionais, no exercicio das suas funciéns, por parte
de pacientes, familiares ou acompafantes rompen o vinculo de confianza que debe existir no
desenvolvemento das funcidns de caracter sanitario e supofien un motivo de preocupacion
para os/as profesionais e por ende para todo o sistema sanitario publico galego.

Malia que a reforma operada no Cdédigo Penal, no que atinxe ao tipo penal do delito de
atentado respecto aos suxeitos pasivos do mesmo, equiparou aos funcionarios publicos
como autoridade publica, coa consecuencia de que as persoas agresoras enfronten penas de
carcere mais duras e maiores indemnizacions, o problema da violencia no entorno sanitario
segue a presentar unha tendencia crecente.

O problema descrito ten caracter sistémico, como o proba o feito de que no pleno da
Comision de Recursos Humanos do Sistema Nacional de Saide do 26 de xullo de 2017
acordouse a creacion dun grupo de traballo que elaborase as bases dun sistema de
informacion de agresidns a profesionais do Sistema, e en maio de 2018 constituiuse un grupo
de traballo especifico, dada a inexistencia dun sistema de informacién previo que recopilara
de forma homoxénea os datos das agresidns notificadas nos distintos servizos sanitarios, e
elaborouse un documento consensuado que integraba un conxunto minimo de datos (CMD)
de agresidns a profesionais no ambito sanitario, con base nos datos achegados polas
Comunidades Auténomas e INGESA.

Durante o ano 2023, estableceuse un subgrupo de traballo dedicado & analise e valoracién de
modificacidns no conxunto minimo de datos (CMD) xa existente. Como resultado da iniciativa
introducironse novos parametros no CMD para facilitar a recompilacién de informacién. As
modificacidns propostas, asi como as actualizaciéons nalgins pardmetros consideraronse
adecuadas no conxunto do grupo de traballo a comezos de 2024 e posteriormente
presentadas ante a Comision Técnica Delegada da Comisién de Recursos Humanos do
Sistema Nacional de Salude na sta sesién do dia 26 de febreiro de 2024. Estd previsto que
este cambio no CMD se implemente a partires deste ano 2025.

Pero madis ald do computo de datos, existe unha realidade que afecta negativamente ao
desempefio profesional, e que precisa de medidas concretas de caracter inmediato para
reverter a tendencia alcista das agresions e dar a necesaria proteccion aos principais activos
do Sistema Publico de Saude.

En Galicia a violencia da que é vitima o persoal do Sistema Publico de Saude de Galicia deu
lugar a que nos ultimos anos se desefiasen protocolos e se implementasen distintas medidas
para atallar estas situacions, pero o certo é que dende a pandemia producironse cambios
sociais que requiren da actualizacidn destas medidas e a ampliacién de accidns.

Por tanto, compre implementar medidas concretas para impulsar un cambio na tendencia
actual, o que pasa pola realizacién das modificaciéns lexislativas necesarias, e que de
seguido se describen.

A presente lei consta dun artigo Unico, con quince apartados para abordar as modificacidns
que se indican.

Asi, a primeira modificacion afecta ao artigo 3 do Titulo Preliminar, e consiste en incorporar
aos efectos da dita lei que se entende por “violencia no dmbito sanitario” e “profesional do
ambito sanitario”. Neste senso, a Comunidade Auténoma de Galicia, cofiecedora da realidade
da violencia neste dmbito e no seu firme compromiso de impedir tales actuaciéns e protexer
aos/as profesionais no desenvolvemento da sua actividade, considera fundamental estender
as medidas de prevencién e proteccién fronte a tales actos de violencia a todo o sistema
sanitario de Galicia, con independencia da titularidade publica ou privada do centro de
prestacion de servizos, asi como a todos/as os/as profesionais que realizan actividade
sanitaria de caracter asistencial ou calquera outra que sen ser estritamente asistencial garde
relacion coa dita actividade, como o transporte sanitario, entre outras.

Modificase tamén o artigo 15 (Capitulo Il do Titulo I) para reflectir dentro dos deberes da
cidadania, ademais do xenérico deber de respecto ao persoal que presta os seus servizos no
sistema de saude de Galicia, o deber de respecto da sua dignidade e integridade persoal e
profesional. En correlacion a ese deber, establécese o seu incumprimento como infraccion
sanitaria.

Por outra banda, modificase o Capitulo IV do Titulo Il, relativo &s infraccidns e sancidns. A
redaccion actual da lei trata conxuntamente condutas que deben ter distinto tratamento,
como son a coaccién ou a ameaza, que tefien o mesmo tratamento que a agresiéon ou
calquera forma de violencia exercida sobre os profesionais ou as profesionais do Sistema
publico de saide de Galicia, no exercicio das suas funciéns. Para tal efecto, outérgase
cardcter diferenciado &s infracciéns cometidas en materia de violencia no ambito sanitario e
a tal fin recéllense diferentes condutas que son tipificadas como infraccion leve, grave e moi
grave, segundo o caso, cun artigo con entidade propia para cada un dos tipos e unha
gradacion das sancions en funcion da gravidade dos feitos.

Asi, a modificacién pretende dar un tratamento especifico e diferenciado para as agresions e
demais actitudes violentas, de xeito que se individualicen, tipifiquen e sancionen en funcion
da sua gravidade, coa posibilidade de adopcidn de sanciéns accesorias e medidas provisionais
especificas, mais acaecidas para este tipo de infraccions. Asemade, e consonte o
preceptuado no artigo 28.2 da Lei 39/2015, do 1 de outubro, do Procedemento Administrativo
Comun das Administraciéns Publicas, prevese tamén de xeito expreso a posibilidade de que o
6rgano ao que corresponda o exercicio da potestade sancionadora esixa & persoa infractora a
reposicion da situacion alterada ao seu estado orixinal, ademais da correspondente
indemnizacién polos danos e prexuizos causados, o que se traducira nestes casos na obriga
de facerse cargo dos gastos de asistencia sanitaria da vitima e, no seu caso, dos danos
causados pola sua conduta infractora no mobiliario, instalacidns ou equipamento do centro
sanitario.

Asi mesmo, modificase o capitulo X do Titulo Il, relativo ao contrato de servizos sanitarios,
para incorporar no apartado sexto do artigo 74 a exixencia de subscricién polo empregador
dun seguro que garanta a defensa xuridica e o resarcimento dos danos derivados dos actos
de violencia sufridos polo persoal que presta servizos para o Sistema Publico de Salde de
Galicia a través dun contrato de servizos sanitarios.

Tamén se aborda a modificacion dos Capitulos Ill (“seleccidn, provisidon e promocion interna”)
e VI (“saude laboral”) do Titulo VIII, para garantir a mobilidade do persoal vitima de violencia
no ambito sanitario asi como para introducir a figura do Plan de Prevencidn contra a
Violencia no ambito sanitario, o cal efectuard unha previa avaliacién integral do risco de
danos por violencia en funcién de factores relevantes en cada centro, de cara & adopcién das
medidas especificas que sexa preciso implantar, e obrigard a facilitar formacién e
informacion na materia.

Engadese un novo paragrafo ao artigo 119 (saude laboral) para recoller a posta a disposicion
do persoal vitima dun acto de violencia dos servizos especificos encargados de prestar o
apoio psicoldxico que en cada caso se precise, asi como de tramitar as denuncias que
puideran presentarse. Tamén se lle facilitard asesoramento a través da Asesoria Xuridica da
Xunta de Galicia, das accions e denuncias que cabe interpofier.

Engddese un artigo 119.bis relativo ao Plan Galego de Prevencion contra a Violencia no
ambito sanitario, como instrumento para garantir o dereito de todos/as os/as profesionais a
recibir asistencia e protecciéon das Administracions publicas e servizos de saide no exercicio

da sua profesidén ou no desempefio das suas funcidns, de conformidade co previsto no artigo
17.h) da Lei 55/2003, do 16 de decembro, do Estatuto Marco do Persoal Estatutario dos
Servizos de Saude, e que sera de aplicacion en todos os centros asistenciais do Sistema
Publico de Saude de Galicia e nos seus entes instrumentais vinculados.

Asemade se prevé a creacion dun Rexistro Galego de Actos de Violencia Externa no ambito
sanitario, no que se inscribirdn e rexistraran todos os actos de violencia notificados polo
persoal empregado publico do Sistema Publico de Saude de Galicia.

A tal efecto engadese un artigo 119.ter no que se crea e regula este rexistro.

Por outra banda, modificase o Capitulo | do Titulo IX (“Docencia e Formacién”) para os
efectos de introducir medidas de formacion especifica ao persoal do Sistema Publico de
Saude de Galicia, similares as xa existentes sobre cofiecementos e habilidades sanitarias e
igualdade (previstas xa no nimero 3 do artigo 125 da lei), e que tefian por obxecto situaciéns
de emerxencia provocadas por pacientes con condutas violentas, a abordaxe de condutas
desafiantes para o manexo de situacions, asi como para cofiecer os mecanismos e técnicas
de autocontrol ante agresions fisicas e técnicas de pausado e control da situacion.

A tal fin, engadese un artigo 125.bis relativo a implantacién de medidas especificas de
formacion e capacitacién en materia de prevencién da violencia no ambito sanitario.

Completan o texto duas disposicidns adicionais, relativas a realizacién de campafias de
sensibilizaciéon social e ao respecto da tipificacion penal dos feitos; unha disposicion
derrogatoria; unha disposicidn transitoria para o mantemento da vixencia das medidas de
prevencion adoptadas; e duas disposicions derradeiras, relativas ao desenvolvemento
regulamentario e 4 entrada en vigor.

Por todo o exposto, o Parlamento de Galicia aprobou e eu, de conformidade co artigo 13.2 do
Estatuto de Autonomia de Galicia e co artigo 24 da Lei 1/1983, do 22 de febreiro, de normas
reguladoras da Xunta e da sua Presidencia, promulgo en nome do Rei a presente lei de
modificacion da Lei 8/2008, do 10 de xullo, de satde de Galicia.

Artigo Unico. Modificacion da Lei 8/2008, do 10 de xullo, de saude de Galicia

Edificio Administrativo San Lazaro 5
15703 Santiago de Compostela

T. +34 881542712 - F. +34 881542722

sergas.gal



CONSELLERIA
DE SANIDADE

B XUNTA
8¢ DE GALICIA

A Lei 8/2008, do 10 de xullo, de saude de Galicia, queda modificada como segue:
Un. Engadese o niumero 23 ao artigo 3, coa seguinte redaccion:

23) Violencia no ambito sanitario: violencia fisica ou verbal, exercida por pacientes, familiares
ou acompafiantes contra os/as profesionais do dmbito sanitario durante o exercicio das suas
funciéns ou con ocasidn delas.

Para estes efectos, terd a condicién de profesional do ambito sanitario aquel que realiza
actividade sanitaria de caracter asistencial, de administracién, admisién, traslado de
pacientes asi como, calquera outra que sin ser estritamente asistencial garde relacién con
dita actividade, en centros sanitarios, domicilio da persoa usuaria ou dispositivos de
transporte sanitario.

Dous. O numero 2 do artigo 15 queda coa seguinte redaccion:

“2. Manter o debido respecto ao persoal que presta os seus servizos no Sistema de Saude de
Gallicia, asi como a sua honra e prestixio profesional, absténdose de realizar actos que poidan
supofier lesion ou menoscabo da sua seguridade e integridade fisica e moral no desempefio
das suas funcions.”

Tres. Engadese un numero 3 ao artigo 39.bis, coa seguinte redaccién:

“3. Con independencia das sanciéns que lles sexan impostas, os suxeitos responsables da
comisién de infracciéns en materia de violencia no ambito sanitario poderan ser obrigados a
reparar os danos e prexuizos ocasionados, asi como a repofier as cousas ao seu estado
anterior. Nestes casos, o 6rgano ao que corresponda o exercicio da potestade sancionadora
podera esixirlles o0 aboamento dos gastos de asistencia sanitaria da vitima asi como os que
cubran a reparacion dos danos causados pola sua conduta infractora no mobiliario,
instalaciéns ou equipamento do centro sanitario.

Cuatro. Engadese un artigo 41.ter, coa seguinte redaccién:
"Artigo 41.ter. Infraccions leves en materia de violencia no ambito sanitario

Tipificanse como infraccidns leves en materia de violencia no dmbito sanitario as seguintes:

a) A falta de respecto ou o insulto as autoridades sanitarias e os seus axentes e aos/as
profesionais aos/as que se refire o sequndo paragrafo do ndmero 23 do artigo 3, durante o
exercicio das suas funciéns ou con ocasién destas, cando non constitdan infracciéon grave ou
moi grave.

b) A realizacion de actos ou condutas que alteren ou perturben o normal funcionamento dos
centros sanitarios, cando non constitlan infracciéon grave ou moi grave.

c) A destrucion, menoscabo ou deterioracién das instalacions e equipamentos dos centros
sanitarios, sempre que non afecten ao normal desenvolvemento da actividade asistencial ou
ao funcionamento ordinario do centro.”

Cinco. Engadese un artigo 42.ter, coa seguinte redaccion:

“Artigo 42.ter. Infraccions graves en materia de violencia no dmbito sanitario

Tipificanse como infracciéns graves en materia de violencia no ambito sanitario as seguintes:
a) A resistencia, ameazas, coaccion e represalias as autoridades sanitarias ou os seus axentes
e aos/as profesionais aos que se refire o sequndo pardgrafo do numero 23 do artigo 3,

durante o exercicio das suas funcidons ou con ocasion destas.

b) A destrucién, menoscabo ou deterioracion das instalaciéns e equipamentos dos centros
sanitarios, sempre que afecte ao seu normal funcionamento.

c) Calquera outra forma de presion exercida contra as autoridades sanitarias e aos/as
profesionais aos que se refire o segundo pardgrafo do ndmero 23 do artigo 3, cando non
constitua infraccién moi grave.

d) A reincidencia na comisidn de infraccions leves nos ultimos doce meses.
Seis. Engadese un artigo 43.ter,coa seguinte redaccion:

“Artigo 43.ter. Infraccions moi graves en materia de violencia no ambito sanitario
Tipificanse como infraccions moi graves en materia de violencia no dmbito sanitario as

seguintes:

a) A agresion fisica as autoridades sanitarias ou os seus axentes e aos/as profesionais aos
que se refire o segqundo paragrafo do ndmero 23 do artigo 3, durante o exercicio das suas
funcions ou con ocasién destas.

b) A reincidencia na comisién de infraccions graves nos ultimos cinco anos.

Sete. Engadese un artigo 44.ter coa seguinte redaccion:

“Artigo 44.ter. Sancions en materia de violencia no ambito sanitario

1. As infracciéns en materia de violencia no ambito sanitario serdn sancionadas gardando a
debida adecuacién entre a gravidade do feito constitutivo da infraccién e a sancién aplicada,
e establecerase unha gradacién desta en grao minimo, medio e maximo para cada nivel de
cualificacion. Para a determinacion da sancion que se vai imporier, dentro de cada un destes
graos, deberase atender aos criterios establecidos no artigo 29.3 da Lei 40/2015, do 1 de
outubro, asi como ao incumprimento das advertencias previas, ao nimero de persoas postas
en risco ou afectadas, especialmente se se trata de colectivos vulnerables, e 4 gravidade da

alteracion sanitaria producida.

2. As infraccions tipificadas nos artigos 41 ter, 42 ter e 43 ter seran sancionadas con multas,
conforme a gradacién seguinte:

a) Infraccions leves:

1°) Grao minimo: de 300 a 500 euros.
2°) Grao medio: de 501 a 1.000 euros.
3°) Grao maximo: de 1.001 a 1.500 euros.
b) Infracciéns graves:

1°) Grao minimo: de 1.501 a 2.000 euros.

2°) Grao medio: de 2.001 a 2.500 euros.

3°) Grao maximo: de 2.501 a 3.000 euros.

c) Infracciéns moi graves:

1°) Grao minimo: de 3.001 a 7.000 euros.

2°) Grao medio: de 7.001 a 12.000 euros.

3°) Grao maximo: de 12.001 a 15.000 euros.

3. A autoridade competente para resolver o expediente podera acordar, asi mesmo, como
sanciéns accesorias, nos supostos de infraccién grave ou moi grave, a asignacién doutro/a
profesional sanitario distinto & persoa infractora e/ou a sta adscriciéon a un centro sanitario
distinto da mesma localidade, por un prazo non superior a cinco anos.”

Oito. Engddese un artigo 45.ter coa seguinte redaccion:

“Artigo 45.ter. Competencia para sancionar as infracciéns en materia de violencia no dmbito
sanitario

Os organos autondmicos competentes para o exercicio da potestade sancionadora pola
comision de infraccidons en materia de violencia no dmbito sanitario, tipificadas nesta lei son:

a) A persoa titular da Direccién Territorial da conselleria competente en materia de sanidade
que corresponda por razén do dmbito territorial da comisidn da infraccién, cando se trate de
infraccions leves.

b) A persoa titular da Secretaria Xeral Técnica da conselleria competente en materia de
sanidade, cando se trate de infracciéns graves.

c) A persoa titular da conselleria competente en materia de sanidade cando se trate de
infraccions moi graves.”

Nove. O numero 2 do artigo 46.ter queda redactado como segue:

“2. As medidas provisionais deberdn ser proporcionadas & natureza e gravidade das
infraccions cometidas, e poderan consistir nalgunha das previstas no artigo 46 ou en
calquera outra que asegure a eficacia da resolucién que se poida ditar, asi como na
asignaciéon doutro/a profesional sanitario/a distinto & persoa infractora, no caso das
infracciéns cometidas en materia de violencia no dmbito sanitario. Non se poderdn adoptar
medidas provisionais que poidan causar prexuizo de dificil ou imposible reparaciéon as
persoas interesadas ou que impliquen violacién de dereitos amparados polas leis.”

Dez. O nimero 6 do artigo 74 queda redactado como segue:

“6. Os servizos e actividades sanitarias ou asistenciais que o Sistema Publico de Saude de
Galicia contrate co sector privado de asistencia sanitaria haberan de axustarse aos mesmos
parametros, estandares, dereitos ou criterios de actuacidn exixibles para os do propio
Sistema Publico de Saude de Galicia.

A Administracion exixird ao empregador a suscricién dun seguro que garanta ao persoal
vitima dun acto de violencia no ambito sanitario a cobertura da asistencia xuridica e o
resarcimento econémico dos prexuizos derivados daquel.”

Once. O numero 10 do artigo 115 queda redactado como de seguido se indica:

"10. A administracion establecerda medidas de mobilidade do persoal, tendentes & proteccién
das vitimas de violencia de xénero e violencia no dmbito sanitario e a favorecer a conciliacién
da vida persoal e familiar e a proteccion da saude laboral. Para tal efecto, poderan
subscribirse convenios de colaboracién con outras administraciéns publicas.”

Doce. Engddese un novo paragrafo ao artigo 119, coa seguinte redacion:

"0 Servizo Galego de Saude pora a disposicion do persoal vitima dun acto de violencia no
ambito sanitario, un servizo especifico encargado de prestar o apoio psicoldxico que en cada
caso se precise. Tamén pora a disposicion un servizo encargado de tramitar as denuncias que
puideran presentarse con ocasién dun acto de violencia no dmbito sanitario.”

Trece. Engadese un novo artigo 119.bis coa seguinte redaccion:

“Artigo 119.bis. Plan Galego de Prevencion contra a Violencia no ambito sanitario

1. O Plan Galego de Prevencién contra a Violencia no ambito sanitario constitie o
instrumento para garantir o dereito de todos/as os/as profesionais a recibir asistencia e
proteccidon das Administracions publicas e servizos de saude no exercicio da sua profesion ou
no desempefio das suas funcidns, de conformidade co previsto no artigo 17.h) da Lei 55/2003,
do 16 de decembro, do Estatuto Marco do Persoal Estatutario dos Servizos de Saude.

O Plan serd de aplicacién en todos os centros asistenciais do Sistema Publico de Saude de
Galicia e nos seus entes instrumentais vinculados.

2. O Plan sera elaborado polo 6rgano directivo do Servizo Galego de Saude con competencias
en materia de saude laboral, e debera ser obxecto de negociacién na correspondente mesa
de negociacidn colectiva.

3. O Plan Galego de Prevencidn contra a Violencia no ambito sanitario tera o seguinte
contido minimo:

a) Medidas de prevencidn, nas cales se incluirdn, como minimo, as seguintes:

1°. Actuacions dirixidas as persoas usuarias do Sistema Publico de Salude de Galicia.
2°. Condicidns de seguridade dos lugares de traballo.

3° Medidas de formacién e capacitacién do persoal.

b) Procedemento de actuacién fronte a unha agresion.

c) Accions dirixidas contra a persoa agresora.

d) Plan de comunicacion.

e) Avaliacién e seguimento.

4. O Plan Galego de Prevencidn contra a Violencia no ambito sanitario garantira de maneira
especifica a proteccion do persoal do ambito sanitario que, polas suas caracteristicas
persoais, fisicas ou situacion de discapacidade, sexa especialmente propicio a sufrir un acto
de violencia.

Asi mesmo, adoptard as medidas especificas en beneficio daqueles/as traballadores/as que,
por razén das suas condicions de traballo, ou do servizo ou unidade ao que se atopen
adscritos, estean expostos/as a maior risco de sufrir un dano por violencia no dambito

sanitario.

5. O Plan serd aprobado polo Consello da Xunta, a proposta da conselleria competente en
materia de sanidade, e producird efectos a partires da sua publicacién no Diario Oficial de
Galicia. Asemade, sera tamén obxecto de publicaciéon no Portal de Transparencia e Goberno
Aberto da Xunta de Galicia.

6. O Plan sera revisado anualmente, de conformidade cos datos e evidencias recollidas no
seu seguimento e aplicacion.”

Catorce. Engadese un novo artigo 119.ter coa seguinte redaccion:

“Artigo 119.ter. Rexistro Galego de Actos de Violencia Externa e asistencia a vitimas de actos de
violencia no ambito sanitario

1. Créase o Rexistro Galego de Actos de Violencia Externa no ambito sanitario, no que se
inscribirdn e rexistrardn todos os actos de violencia notificados polo persoal empregado
publico do Sistema Publico de Saude de Galicia, asi como a identificacion da vitima e da
persoa autora do incidente.

A tal efecto, as Unidades de Prevencion de Riscos Laborais (UPRL) seran as responsables de
rexistrar as agresions que se produzan nos centros de traballo do seu ambito.

2. O rexistro serd unico para todo o Sistema Publico de Saude de Galicia, e estara adscrito a
Xerencia do Servizo Galego de Saude.

Quince. Engadese un novo artigo 125.bis coa seguinte redaccion:

“Artigo 125.bis. Medidas de formacion e capacitacion en materia de prevencion da violencia no
ambito sanitario

1. De conformidade co previsto no nimero 3 do artigo 119.bis, o Plan Galego de Prevencion
contra a Violencia no ambito sanitario contera medidas de formacién e capacitaciéon do
persoal, como elemento preventivo que facilite ao persoal o manexo de recursos e
habilidades para enfrontar aquelas situacions de violencia que se susciten con ocasion do seu
exercicio profesional.

2. A tal efecto, correspondelle & Axencia Galega para a Xestidon do Coflecemento en Saude a
xestion da formacién no Sistema Publico de Saude de Galicia, de conformidade co artigo 2
dos seus estatutos, aprobados por Decreto 112/2015, do 31 de xullo, polo que se crea a
Axencia e se aproban os seus estatutos.

3. Para tal efecto, as medidas de formacién e capacitacién incluirdn, como minimo, os
seguintes aspectos:

a) Elaboracion e actualizacion do material informativo dirixido a profesionais, sobre as
recomendacions e pautas de actuacién ante situacidns conflitivas e agresidns.

b) Organizacién de actividades e iniciativas especificas de formacién online sobre prevencion
de agresions, dirixidas a todo o persoal empregado publico da saude do Sistema Publico de
Saude de Galicia, asi como sobre técnicas para o manexo de situaciéns conflitivas e sobre os
procedementos para o apoio, asesoramento e asistencia a persoa agredida.

c) Elaboracion de material audiovisual sobre xestion de situacidns conflitivas.

d) Realizacién de cursos e obradoiros practicos nos centros de traballo, priorizando servizos,
unidades, centros ou grupos profesionais de maior risco, sobre habilidades comunicativas,
xestion de situacions conflitivas e control de pacientes agresivos. Estes cursos incluiranse
anualmente na programacién anual das actividades preventivas do Servizo Galego de Saude.

e) Realizacidn de actividades formativas conxuntas con interlocutores policiais e sanitarios.

f) Inclusion de recomendacidns, guias e/ou protocolos de actuacion ante agresions, en todas
as actividades formativas xerais de prevencién de riscos laborais e nas xornadas de acollida
de novas incorporacions. Igualmente, incluirase esta materia nos cursos de xestion da
prevencién dirixidos a mandos intermedios e persoal directivo.

4. As persoas que accedan & condicién de persoal estatutario fixo do Servizo Galego de
Saude, logo da superacién dun proceso selectivo, deberan realizar, con caracter obrigatorio,
dentro dos seis meses posteriores & toma de posesiéon do destino adxudicado, unha
actividade formativa basica sobre medidas preventivas e proteccidn contra a violencia no
ambito sanitario, que organizara a Axencia Galega para a Xestion do Cofiecemento en Saude.

5. A formaciéon en materia de violencia no dmbito sanitario computard, como mérito, nos
procesos de seleccion e provisién de prazas que convoque o Sistema Publico de Saude de
Galicia, asi como para o acceso aos distintos graos de carreira profesional.”

Disposicidn adicional primeira. Campanas de sensibilizacion social

1. A conselleria competente en materia de sanidade realizara campafas dirixidas a poboacion
xeral, a fin de aumentar a sensibilizacion e o respecto ao papel dos/das profesionais a que se
refire o nimero 23 do artigo 3.

2. As campafas de sensibilizacién social teran caracter bianual, agas que os actos probados
de violencia no dmbito sanitario aconsellen a realizacién de campafias cunha maior
frecuencia.

Disposicién adicional segunda. Tipificacion penal

O contido desta lei enténdese sen prexuizo das previsiéns contidas no Cédigo Penal para o
caso de comisién de delitos tipificados.

Disposicién derrogatoria Unica. Derrogacion normativa

Quedan derrogadas cantas disposicions de igual ou inferior rango se opofian ao disposto na
presente lei.

Disposicidn transitoria Unica. Vixencia das medidas de prevencion adoptadas

As medidas de prevencidn contra a violencia no ambito sanitario vixentes 4 entrada en vigor
desta lei manteranse transitoriamente ata a implantacién das medidas adoptadas ao abeiro
desta lei.

Disposicidn derradeira primeira. Desenvolvemento requlamentario

Sen prexuizo do previsto na disposicidon adicional segunda da presente lei, autorizase ao
Consello da Xunta para que aprobe os regulamentos que sexan necesarios para a aplicacion e
desenvolvemento desta lei.

Disposicidn derradeira seqgunda. Entrada en vigor

Esta lei entrara en vigor o dia seguinte ao da sua publicacion no Diario Oficial de Galicia.

Santiago de Compostela, xx de xxxxxx de 2025

Alfonso Rueda Valenzuela
Presidente

